
Исəнмесез, барыгыз да !
Хəерле көн телик кояшка, 
Хəерле көн телик дусларга,
Хəерле көн телик 
барчабызга.

Исəнмесез, барыгыз да !
Хəерле көн телик кояшка, 
Хəерле көн телик дусларга,
Хəерле көн телик барчабызга
Һəм иминлек телик елларга !



Алмашлык

мөстəкыйль сүз төркеме

Исем, сыйфат, сан, рəвешне алмаштырып килə

7 төркемчəсе бар

Сөйлəмне җыйнак һəм  
матур яңгырашлы итə, 

җөмлəдə төрле җөмлə кисəге булып килə.



 Шигырьне сəнгатьле итеп укыгыз. Алмашлыкларны 
табып, төркемчəсен билгелəгез.

Туган тел
        Һəр галимнең, һəр шагыйрьнең сүзе
        Җитсен иде һəрбер күңелгə,
        Җиллəр, сулар тавышы шикелле үк,
        Үзлəренең асыл телендə.
        Атом көче, радио заманында
        Күрсəм иде шуны мин тагын:
        Ярдəмлəшеп, теллəр бер-берсендə
        Тапса фəкать кардəш, туганын.
        Бу дөньяның төсен, ямен, зəүкын
        Кем аркылы, ничек белдем мин?
        Бишектə үк мине өйрəтүчем,
        Туган телем - бəгърем, син ул, син!
        Рəхмəт сиңа, рəхмəт, тəрбиячем,
        Һəр нəрсəнең асыл мəгънəсен
        Син аңлаттың миңа, туган телем,
        Син өйрəттең миңа һəммəсен. (Х.Туфан)



УМ кую ситуациясе (теманы чыгару). Күренекле мəгърифəтче 
Р.Фəхреддиннең “Нəсыйхəт” китабыннан өзеклəрне укыгыз. 
Калын хəрефлəр белəн бирелгəн алмашлыкларның 
төркемчəсен əйтегез һəм дəреснең УМ (тема) куегыз.
Тəрбияле бала, бетмəс вə төкəнмəс хəзинə булса да, 
тəрбияле булмак та бик җиңелдер. Тəрбияле бала 
булырга һəр баланың кулыннан килер һəм көче 
җитəр. Атам вə анам шатлансын, кешелəр миңа 
рəхмəт əйтеп, мине яратсыннар һəм мине күчергеч 
итеп сөйлəсеннəр, дигəн балаларның барчасы 
тəрбияле була белерлəр. 



                Тема :
Билгелəү алмашлыклары.



Шигырьне сəнгатьле итеп укыгыз. Билгелəү 
алмашлыкларын табып, ачыклап килгəн сүзе 
белəн язып алыгыз, кайсы җөмлə кисəге 
булуын билгелəгез. 

Мəрхəмəтле булыйк олыларга
Миһербанлы булыйк кечегə.
Яхшы сүзебезне кызганмыйк без
Дөньядагы һəрбер кешегə.
Гомер бит ул аккан сулар кебек
Шаулый-шаулый үтə дə бара.
һəр эшлəгəн яхшылыгың синең
Кешелəрнең күңелендə кала. (Р.Гарифуллина )



Билгелəү алмашлыклары.

Зат һəм предметларны 
аерым-аерым белдерə

Зат һəм предметларны
гомумилəштереп белдерə

Һəр
Һəрбер
һəркем
Һəрнəрсə
үз

Бар
Барлык
Һəммə
Һəммəсе
бөтен



Бирелгəн сорауларга нигезлəнеп, билгелəү 
алмашлыгының моделен төзегез:
1.Зат яки предметны ничек белдерəлəр?
2. Кайчан төрлəнəлəр, ə кайчан төрлəнмилəр?
3. Кайсы җөмлə кисəге булалар?

Билгелəү алмашлыгы

Зат һəм предметларны гомумилəштереп 
яки  аерым-аерым да белдерəлəр

Үзлəре ачыклаган исем урынында 
килсəлəр, исем кебек  төрлəнəлəр

Җөмлəдə күбрəк аергыч булып килəлəр



- Дəрестə нинди уку мəсьəлəсе
 тикшердек ? 
- Нəрсəлəр белдек ? 



Белемнəрне бəялəү:

Өй  эше:
 А)  182 нче күнегү.
 Ə) Ярым иҗади: əдəби əсəрдəн билгелəү алмашлыклары кергəн 
җөмлəлəр язып килергə.
 Б) Иҗади: 185 нче күнегү.  Төрле алмашлыклар кертеп  “Икмəк- өстəл 
күрке” дигəн темага диалог төзергə.



Дəресебез тəмам. 
Игътибарыгыз өчен  

рəхмəт!


